
Dokumentuak kontsultatzea Euskadiko Artxibo Historikoan

5/2022 Legeko 39. artikuluaren arabera, (5/2022 Legea, ekainaren 23koa, Euskal
Autonomia Erkidegoko Dokumentu-kudeaketa Integralaren eta Dokumentu-
ondarearena), Euskadiko Artxibo Historikoko titulartasun publikoko dokumentuak

irispide librekoak dira, honako salbuespenekin (irispidea murriztu edo ukatu ahalko da
kasu hauetan):

1. Dokumentuetan pertsonen intimitateari buruzko informazioa edo legeak
bereziki babestutako datu pertsonalei buruzko informazioa badago.

2. Dokumentuetan legeek babestutako sekretu komertzialak, industrialak eta
zientifikoak badaude, edo jabetza intelektualaren arloko informazioa badago.

3. Dokumentuetan sekretu ofizialei buruz indarrean dagoen legeriaren arabera
sailkatutako gaitzat deklaratutako informazioak badaude, betiere deklarazio hori
oraindik ezeztatu ez bada.

4. Bereziki babestutako datu pertsonalak dituen Dokumentu-ondarea ezin izango
da kontsultatu ukitutako pertsonen esanbidezko adostasunik gabe, edo beren
heriotzatik hogeita bost urte igaro arte, data ezaguna bada; edo, bestela,
berrogeita hamar urte igaro arte, dokumentuen datatik zenbatzen hasita.

5. Digitalizatuta ez dagoen dokumentazioaren kasuan, dokumentu materialetarako
irispidea ukatu ahal izango da, haien kontserbazio-egoerak hala eskatzen
duenean. Kasu horretan, sarbidea dokumentuen erreprodukzioaren bidez egin
ahal izango da, ahal den guztietan.

Euskadiko Artxibo Historikoan gordeta dauden Euskal Autonomia Erkidegoko
Dokumentu-ondarea osatzen duten titulartasun pribatuko dokumentuetara iristeko,

dokumentu hauek Artxibora sartzeko akordioetan xedatutakoa bete beharko da, eta
ezin izango da inola ere bereziki babestutako datu pertsonalekiko mugaren aurka egin
(goiko laugarren puntuan aipatutakoaren arabera).

Gainera, Euskadiko Artxibo Historikoaren berariazko baimena beharko da honako
dokumentaziora iristeko eta kontsultatzeko:

e Antolatzeko, deskribatzeko, berrinstalatzeko edo erreproduzitzeko prozesuan
dauden dokumentuak.

e Funts bereziak edo tamaina handiko dokumentuak (pergaminoak, beirazko
plakak, kartelak, mapak...).

e Dokumentazio originala, erreproduzkioak baleude.
Dokumentuak kontsultatzeko arau orokorrak

Dokumentuak banaka kontsultatu behar dira. Eskatutako dokumentazioa jasotzen duen
ikertzailea da dokumentazio horren arduraduna. Debekatuta dago bi ikertzaile edo
gehiagok batera kontsultatzea dokumentazioa edo aretoko beste erabiltzaileekin
dokumentazioa partekatzea edo trukatzea.

Erabiltzaileak ezin du aldi berean kontsultatu instalazio-unitate (kutxa) bat baino
gehiago. Errespetatu egin beharko da eta ez da aldatu beharko instalazio-unitateen
ordena, foliatuta ez badaude ere. Egon daitezkeen sortak jatorrizko eran lotu beharko
dira berriro, kontsulta amaitu ondoren, eta arreta berezia jarri beharko da dokumentuak
ez kaltetzeko.

Erabiltzailea da erantzule eskatutako eta kontsultatutako dokumentuak hondatu, galdu
edo mutilatzen badira; gainera, jakinarazi beharko dute kontsultatutako dokumentuen
osotasunean eta kontserbazioan antzematen duten edozein anomalia. Dokumentuak
une oro egon beharko dira kontsulta-gelan.

Nola eskatu dokumentuen kontsulta

Eskatzaileak Euskadiko Artxibo Historikoaren erabiltzaileen erregistroan inskribatuta
egon behar du aldez aurretik. Ez badago, “Euskadiko Artxibo Historikoko erabiltzailearen
alta-eskaera" dokumentua emango zaio, telematikoki edo aurrez aurre, alta
formalizatzeko. Horretarako, NANa edo dokumentu baliokidea aurkiztu beharko du?.

Alta eman ondoren, Artxibo Historikoaren erabiltzaileak dokumentuak kontsultatzea
eska dezake, ahal dela posta elektronikoz eah-ahe@euskadi.eus helbidean "Kontsulta-
eskaera" aurkeztuz. Kontsulta-eskaera aurrez aurrekoa bada, baliteke berehalakoa ez
izatea Artxiboko langileek esleitutako kontsulta-data.

13/2018 Lege Organikoa, abenduaren 5ekoa, Datu Pertsonalak Babestekoa eta Eskubide Digitalak
Bermatzekoa. Lege honetan xedatutakoaren arabera, emandako datu pertsonalak "Euskadiko Artxibo
Historikoaren Erabiltzaileen Kudeaketa" tratamendurako erabiliko dira. Artxibo horren arduraduna Euskadiko
Artxibo Historikoa da (Maria Diaz Haroko kalea 3, Bilbo) (eah-ahe@euskadi.eus).

Tratamendu horren helburua Artxibo Historikoaren erabiltzaileen fitxategia kudeatzea da, kontsulta-
geletarako sarbidea eta kontsultatutako Dokumentu-ondarea kontrolatzeko.

Euskadiko Artxibo Historikoan, digitalizatutako dokumentuak kontsultatzea lehenetsiko
da, jatorrizkoen gainetik. Erabiltzaileak jatorrizkoak eskuratu nahi baditu, eskabide
arrazoitu bat bidali beharko du, idatziz, artxibo horren helbidera.

Dokumentuak Badatorren digitalizatuta ez badaude, aurrez aurreko kontsulta egingo da
Euskadiko Artxibo Historikoaren irakurgelan. Aldez aurretiko hitzordua eskatzea
gomendatzen da. Artxiboko langileek dokumentuak kontsultatzeko data bat adostuko
dute erabiltzailearekin, kontsultatu beharreko dokumentazioa prestatu ahal izateko.

Kontsultatu nahi den dokumentazioa ez bada dokumentu-ondarea (hau da, 50 urte
baino gutxiago baditu), dokumentu horien titularraren berariazko baimena beharko da
(edo, titularrik ezean, Euskadiko Artxibo Historikoarena) erabiltzaileak kontsulatu ahal
izateko.

Kontsultaren egunean, eskatutako dokumentazioa emango zaio erabiltzaileari, bai eta
kontsulta-eskaeraren orriarekin batera, kontsultatu beharreko instalazio-unitate edo
espedienteak adierazten dituena. Eskaera-orri hori erabiltzaileak sinatu beharko ditu
espedienteak itzultzerakoan.

Baimendutako materiala

Segurtasun-arrazoiak direla eta, Euskadiko Artxibo Historikoaren kontsulta-gelara
material hauekin bakarrik sartu ahal izango da:

e Paper-orriak edo ohar-blokak.

e Arkatzak edo portaminak.

e Zorrorik gabeko ordenagailu portatilak.
e Gailu mugikorrak (isilaraziak).

e Argazki-kamerak.

Erabiltzaileek baimenduta ez dauden gauzarik ekarriz gero, kontsulta-gelan uzteko
armairuak daude. Hauek dira debekatutakoak:

e Elikagaiak eta edariak.

e Guraizeak, kuterak, edozein motatako itsasgarriak.
e Boligrafoak edo errotuladoreak.

e Paper kalkografikoa.

e Berokiak, kapelak, txanoak, aterkiak (horretarako esekitokiak daude).
e Motxilak, diru-zorroak eta maletatxoak, karpetak, poltsak, etab.

e Liburuak, aldizkariak, egunkariak, argazkiak edo aretoan kontsulta daitekeen
antzeko beste edozein material.

Artxiboko langileen berariazko baimena beharko da aretoan baimendu gabeko
objektuak salbuespenez sartzeko

Kontsulta-geletako ordenagailuak Artxiboko dokumentuak kontsultatzeko eta eskatzeko
baino ez dira erabiltzen. Gainerako erabilerak eta USB atakak debekatuta daude.

Kopiak eta erreprografia

Erabiltzaileak eska ditzake kontsultatutako dokumentazioaren paperezko fotokopiak.
Erreprografia-zerbitzua erabiltzeko baldintzak indarrean dagoen araudiaren
araberakoak izango dira.



